სამოტივაციო წერილი
 ქალბატონებო და ბატონებო, 
მსურს მონაწილეობა მივიღო სამინისტროს მიერ სოციალური დაცვის დეპარტამენტის უფროსის თანამდებობაზე გამოცხადებულ კონკურსში.
ჩემი სამოტივაციო წერილით მინდა შეგიქმნათ გარკვეული შთაბაჭდილება, თუ რატომ ვარ დაინტერესებული და მოტივირებული დავიკავო აღნიშნული თანამდებობა.
მაქვს პატივი, მოგახსენოთ, რომ დღეისათვის ვფლობ, სხვადასხვა დაწესებულებებში სოციალური კუთხით მრავალფეროვან პრაქტიკულ გამოცდილებას.
2000 წლიდან დღემდე, მეკავა საპასუხისმგებლო თანამდებობები. ასევე მაქვს მაგისტრის ხარისხი სოციალურ პოლიტიკასა და დაგეგმვაში. როგორც მოგეხსენებათ, დღესდღეობით ვარ სამინისტროს სოციალური დაცვის დეპარტამენტის უფროსი, დროებითი მოვალეობის შემსრულებლის სტატუსით.
როგორც თანდართულ რეზიუმეში არის მითითებული, სოციალური დაცვის კუთხით ვიყავი ჩართული სხვადასხვა ღონისძიებების დაგეგმვასა და განხორციელებაში. 
ამ წლების განმავლობაში მიღებული სამუშაო გამოცდილება საფუძველს მიქმნის წარმატებული პროფესიული განვითარებისთვის, რამდენადაც ხდება მუდმივად ორიენტირება ახალ ინიციატივებზე.
ჩემი პირადი თვისებებიდან მინდა გამოვყო კომუნიკაბელურობის, საზოგადოებასთან მუშაობის, მიზანმიმართულობის და საქმისადმი პასუხისმგებლობის უნარები. ასევე, ანალიტიკური და შემოქმედებითი აზროვნების, დაგეგმვისა და ორგანიზების, მოლაპარაკებების წარმოების, თანამშრომლების მართვის, მიღებულ ინფორმაციის საფუძველზე არსებული სიტუაციის ანალიზის, შეზღუდულ ვადებში სამუშაოს სწრაფად და ეფექტურად შესრულების, დროის მართვის უნარი.
ვინაიდან დღეის მდგომარეობით აქტიურად ვარ ჩართული სოციალური დაცვის დეპარტამენტის საქმიანობაში, ვიცნობ მისი საქმიანობის პრინციპებს, სამომავლო მიზნებს, ამოცანებს და მიმდინარე პრობლემებს, მაქვს სურვილი შემოგთავაზოთ ჩემი კნდიდატურა სოციალური დაცვის დეპარტამენტის უფროსის თანამდებობაზე.
მიმაჩნია, რომ კონკურსში გამარჯვების შემთხვევაში, მიღებული გამოცდილება, ხედვა, ცოდნა და მაღალი მოტივაცია გამოადგება ჩვენი სამინისტროს და ქვეყნის განვითარებას.
მოხარული ვიქნები, თუკი მომეცემა შესაძლებობა კვლავ გავაგრძელო თქვენთან თანამშრომლობა.
წინასწარ გიხდით მადლობას დათმობილი დროისა და ყურადღებისათვის.

პატივისცემით, 

